
Jahonda ijtimoiy-iqtisodiy rivojlanish tendensiyalari asosida oliy ta’limining maqsad va  vazifalarini 

zamon talabiga moslashtirgan holda  takomillashtirilgan yangi tarzda shakllantirishga e’tibor 

qaratilmoqda. Bundan nazarda tutiladigan asosiy maqsad - o‘z muvaffaqiyati hamda jamiyat 

muvaffaqiyati uchun mas’uliyatli  yoshlarni mustaqil hayotga tayyorlash va qobiliyatlarini 

shakllantirish hamda rivojlantirishdir. Shu munosabat bilan o‘qituvchining strategik maqsadi - ta’lim 

oluvchilar kompetentligini  shakllantirish, ularning shaxsiy sifatlarini rivojlantirgan  holda insonga turli 

vazifalarni muvaffaqiyatli hal qilishga o‘rgatishdan iboratdir. 

Jahondagi rivojlangan davlatlar zamonaviy ta’lim tizimiga  qo‘yilgan talablardan kelib chiqqan holda, 

ta’lim jarayonining axborot-uslubiy ta’minotini takomillashtirish, innovasion ta’lim texnologiyalaridan 

foydalanib mashg‘ulotlarni tashkil etish, ta’limda raqamli texnologiyalarni joriy etish va didaktik 

vositalarning integrativ texnologiyalaridan foydalangan holda o‘quv mashg‘ulotlarini loyihalash ta’lim 

sifatini ta’minlashning muhim omillaridan bo‘lib hisoblanadi. Zamonaviy ta’lim jarayoni an’anaviy 

didaktik vositalar (odatda bosmali) bilan birgalikda raqamli ta’lim resurslari va masofaviy o‘qitishning 

texnik-dasturiy vositalari imkoniyatlaridan integrativ holda foydalanishni taqozo etadi. Bu borada oliy 

ta’lim muassasalarida texnik tizimda axborot texnologiyalari fanini axborot-uslubiy ta’minotini 

integrativ texnologiyalar asosida ishlab chiqish va foydalanish muhim ahamiyat kasb etadi. Hozirgi 

zamon pedagogikasida shaxsni rivojlantirish, kadrlarni tayyorlash, kasbiy faoliyatga mo‘ljalni olish 

yuzasidan g‘oyalarni atroflicha o‘rganishga bo‘lgan talab paydo bo‘ldi. 

Mamlakatimiz ta’lim tizimini xalqaro ta’lim standartlari bilan uyg‘unlashtirib, oliy ta’lim muassasalarida 

kadrlar tayyorlash sifati hamda raqobatbardoshligini ta’minlash, rivojlangan mamlakatlar amaliyotiga 

asoslangan oliy ta’lim tizimining sifat darajasini oshirish, kasbga yo‘naltirilgan fanlarni o‘qitishda 

axborot-uslubiy ta’minotni integrativ texnologiyalar asosida uyg‘unlashgan holda takomillashtirish va 

mutaxasislik fanlarini o‘qitish jarayonida foydalanish metodikalarini ishlab chiqish ustuvor 

yo‘nalishlardan biri sifatida e’tirof etilmoqda. Mamlakatimizda 2030 yilgacha bo‘lgan ta’limning asosiy 

yo‘nalishi, shaxsning faoliyatli tavsifi, ta’lim mazmunini o‘quv-bilish, kommunikativ, amaliy, ijodiy 

faoliyatga tegishli bo‘lgan universal  bilim, ko‘nikma, malakalarni yaxlit tizimini shakllantirishga 

yo‘naltirishdan iboratdir. Unda qayd etilishicha, zamonaviy oliy ta’limi prinsipi bilimlarni 

fundamentallashtirish uchun o‘quv materiallarini sinchkovlik bilan tanlash va ularni dunyoqarash 

pozitsiyadan umumlashtirishdir. O‘quv fanlaridagi ilmiy bilishning yetakchi komponentida kompetentli 

yondashuvning ahamiyati faoliyat uslublari komponentiga nisbatan quyida joylashadi. Axborot 

modellari, fanlar bo‘yicha bilim va ko‘nikmalarni shakllantirish amaliyotida keng tarqalgan, chunki ular 

o‘quv mazmuni elementlari o‘rtasidagi munozarali jiddiy munosabatlarni shakllantirish va 

umumlashtirilgan o‘quv vositasi o‘rtasidagi muntazam ravishda aloqa qilish imkoniyatiga ega. 

Oliy ta’lim muassasalari fanlarini o‘qitishda axborot-uslubiy ta’minotdan foydalanish mos 

kompetentlikni o‘zida mujassamlashtirgan, har tomonlama yetuk, raqobatbardoshlikka ega 

mutaxassislarni va pedagog kadrlarni tayyorlash bo‘yicha amalga oshirilayotgan ilmiy izlanishlar va 

tadqiqotlar shuni ko‘rsatadiki, oliy ta’lim muassasalarida muhandislik sohasi bo‘yicha bo‘lajak 

mutaxassislarni tayyorlash jarayoni murakkabligi o‘ziga xos tarixga, xususiyatlarga ega.  

